
Нэг. Нийтлэг үндэслэл 
 

1.1. Монгол улсын Замын хөдөлгөөний аюулгүй байдлын тухай хуулийн 9 дүгээр 
зүйлийн 9.3.3, 9.4.2, 9.4.5 дахь заалт, 9.5 дахь хэсэг,  Автотээврийн тухай хуулийн 7 дугаар 
зүйлийн 7.1.1 дэх заалт, Замын хөдөлгөөний дүрмийн 24 дүгээр зүйлийн 24.1, 24.2, 24.3, 
24.4, 24.5, 24.6 дахь хэсэг, Автотээврийн хэрэгслээр ачаа, зорчигч тээвэрлэх дүрмийн 2 
дугаар зүйлийн 2.1 дэх заалт болон холбогдох бусад хууль, дүрмийг үндэслэн энэхүү 
журмыг боловсруулсан болно.  

1.2. Энэхүү журмын зорилго нь: Орхон аймаг өөрийн нутаг дэвсгэр дэх ачаа 
тээвэрлэлтийн үйл ажиллагааг зохицуулах, орон нутгийн авто зам, замын байгууламжийг 
эвдрэл гэмтлээс урьдчилан сэргийлэх, стандартын шаардлага хангаагүй бүх жингийн 
зөвшөөрөгдөх хэмжээнээс хэтэрсэн автотээврийн хэрэгслийг замын хөдөлгөөнд 
оролцуулахгүй байх, тээвэрлэлтэд хяналт тавих үйл ажиллагаатай холбоотой харилцааг 
зохицуулах, Замын хөдөлгөөний аюулгүй байдлыг хангуулах, гудамж, замд хөдөлгөөний 
ачааллыг тэнцвэржүүлэх, хөдөлгөөнд оролцогчдын ая тухтай, аюулгүй зорчих нөхцөлийг 
дээшлүүлэх үүднээс ачааны авто машины хөдөлгөөнд тодорхой хязгаарлалт тогтооход 
оршино.  

1.3. Энэхүү журам нь Орхон аймгийн нутаг дэвсгэрт ачаа тээвэрлэлтийн үйл 
ажиллагаа эрхэлж байгаа иргэн, аж ахуйн нэгж, байгууллагад хамаарна.  

 
Хоёр. Ачааны автомашины хөдөлгөөнд тавих хязгаарлалт,  

түүний төрөл, зохицуулалт 
 

2.1. Орхон аймгийн нутаг дэвсгэрт ачаа тээвэрлэлт эрхэлж буй тээврийн хэрэгслийн 
хөдөлгөөнийг гудамж, замуудын хүрээ болон тухайн тээврийн хэрэгслийн төрөл, ангиллаас 
хамаарч дараах байдлаар зохион байгуулна.  

 
2.2. Бүх жин нь 3500 кг-аас 10000 кг хүртэлх жинтэй ачааны автомашин болон тусгай 

зориулалтын тээврийн хэрэгслүүдийг "С", 10000 кг-аас дээш жинтэй болон чиргүүлтэй 
автомашиныг "СЕ" гэсэн ангиллаар зөвшөөрөл олгоно.  

 
2.3. Цагийн хязгаарлалт тогтоосон гудамж замуудад нэвтрэх зөвшөөрлийг аймгийн 

Автотээврийн төв олгоно.  
 
2.4. Хөдөлгөөнд хязгаарлалт тогтоосон цаг, гудамж замуудын нэр, байршил  
2.4.1."С" ангиллын ачааны автомашин өглөөний 06.00 цагаас оройн 22.00 цагийн 

хооронд зорчихыг хориглосон гудамж замууд 
 - Төв зам болон Сүхбаатарын өргөн чөлөөгөөр 
- Орхон-1 гудамж  
- Ханддоржийн гудамж 

  - Эрээний гудамж 
- Отгонбилэгийн гудамж 
- Трюковын гудамж  
- Орхон-2 гудамж  
- Кувейтын гудамж  
- Баян-Өндөрийн гудамж  
- Улаан-Үүдийн гудамж  
- Магсаржавын гудамж  
- Нацагдоржийн гудамж  
- Хантай, Залуучуудын гудамж  
- Цагаанчулуут багийн авто зам  



- Оюутны гудамж-Дэнж, Эрдэнэ багийн авто зам 
 
2.4.2. "СЕ" ангиллын ачааны автомашин өглөөний 06.00 цагаас оройн 22.00 цагийн 

хооронд зорчихыг хориглосон гудамж замууд:  
- "С" ангиллын ачааны автомашины хөдөлгөөнийг хориглосон бүх гудамж замууд  
- Дэнж, Эрдэнэ багийн зам  
- Их залуу, Шанд, Наран, Булаг, Баянбулаг, Баянцагаан, Говил, Найрамдал, 

Чандмань багийн замууд 
  
2.5. Хязгаарлалт тогтоосон дээрх гудамж, замуудад зайлшгүй шаардлагаар 

хөдөлгөөнд оролцох тохиолдолд иргэн, аж ахуй нэгж байгууллага түр зөвшөөрөл /ТЗ /авч 
замын хөдөлгөөнд оролцоно. Түр зөвшөөрөл өгөхөд холбогдох эрх бүхий байгууллага, 
албан тушаалтнаас гаргасан хөдөлгөөнд оролцож болох чиглэл, маршрутын зураглалыг 
баритмлана.  

 
2.6. "Орон нутгийн гудамж, замын хөдөлгөөнд ачааны автомашиныг цагийн 

хязгаарлалттайгаар оролцуулах зөвшөөрөл” авах тээврийн хэрэгсэл нь энэхүү журмын 2 
дугаар зүйлийн 2.2.-д заасан зөвшөөрлийг авсан байна.  

 
2.7. Доор дурьдсан тээврийн хэрэгсэлд ажил, үйлчилгээ явуулах нөхцөл шаардлагыг 

нотолсон баримт бичгийг үндэслэн 2 дугаар зүйлийн 2.5-д заасан /ТЗ/ зөвшөөрлийг олгох 
ба энэхүү журмын 2 дугаар зүйлийн 2.4-д заагдсан хязгаарлагдсан гудамж, замуудын 
хөдөлгөөнд замын хуудас болон дагалдах хуудсанд заагдсан цаг маршрутаар нэвтэрч 
хөдөлгөөнд оролцоно. Үүнд:  

- Дулааны шугам сүлжээний засвар, дуудлагын, ариутгах татуургын автомашин 
- Цахилгаан шугамын гэмтлийн автомашин,  
- Холбооны шугамын гэмтлийн автомашин  
- Гэрэлтүүлгийн засвар, дуудлагын автомашин  
- Техникийн түргэн тусламжийн автомашин  
- Орон нутгийн авто зам, засвар, арчлалт, хамгаалалтын автомашин  
- Орон нутгийн тохижилт үйлчилгээний автомашин  
 
Гурав. Ачаа тээвэрлэлтийн үйл ажиллагаа эрхлэх иргэн, аж ахуйн нэгж, 

байгууллагын нийтлэг үүрэг 
 

  3.1. "Авто тээврийн хэрэгслийн техникийн байдалд тавих ерөнхий шаардлага" MNS 
4598:2025 стандартад заагдсан бүх жингийн зөвшөөрөгдөх хэмжээг мөрдөх.  
 

3.2. Аюултай ачаа, овор ихтэй, урт, хүнд ачаа тээвэрлэх бол Замын хөдөлгөөний 
дүрмийн 24  дүгээр зүйлд заасан  заалтуудыг мөрдөхөөс гадна "Аюултай ачаа. Ангилал, 
техникийн ерөнхий шаардлага" MNS4978:2017, "Овор ихтэй ачааны тээвэрлэлтэд тавих 
ерөнхий шаардлага" MNS 5345:2011, Автотээврийн хэрэгслээр ачаа тэвэрлэх дүрэм, 
журмыг мөрдөх ба Авто тээврийн төв, Замын цагдаагийн тасгаас тодорхойлолт авч түр 
зөвшөөрлийн/ТЗ/ хүрээнд тээвэрлэлтийг гүйцэтгэх. 

 
3.3. Хөдөлгөөнд оролцож буй тээврийн хэрэгсэл нь Монгол улсын нутаг дэвсгэрт 

мөрдөгдөж байгаа тээврийн хэрэгслийн техникийн байдалд тавигдах үндсэн шаардлагуудыг 
хангахаас гадна зам талбай бохирдуулахгүй байх /ачиж яваа ачаа нь унахгүй, асгарахгүй, 
гоожихгүй, хийсэхгүй байх/ нөхцөлийг хангаж Монгол улсын Замын хөдөлгөөний дүрмийн 3 
дугаар хавсралтын дагуу үүрэг хүлээнэ.  

 
3.4. Тээвэрлэгч байгууллага, иргэн нь даац хэтэрсэн бараа материалыг орон нутаг 

уруу орох зангилаа газарт авто пүүгээр даац тодорхойлсоны дараа тээврийн хэрэгслийн бүх 
жингийн зөвшөөрөгдөх хэмжээнээс хэтрүүлэхгүйгээр тээвэрлэлтийг гүйцэтгэнэ.  

 



3.5. Барилгын бетон зуурмаг, хайрга, элс зарж борлуулж, үйлдвэрлэж буй аж ахуйн 
нэгж байгууллага нь тээврийн хэрэгслийн бүх жинг хэмжих суурин болон явуулийн авто пүүг 
ажиллуулна.  

 
Дөрөв. Бүрдүүлэх баримт бичиг 

 
4.1. Энэхүү журмын 2 дугаар зүйлийн 2.5.-д заасан түр зөвшөөрлийг авах иргэн, аж 

ахуйн нэгж, байгууллага дараах баримт бичгийг бүрдүүлнэ. Үүнд:  
a/Tүp зөвшөөрөл авах хүсэлт гаргасан албан бичиг  
б/Хязгаарлалт тогтоосон гудамж, замууд руу зайлшгүй тохиолдлоор зорчих 

шаардлагыг нотолсон баримт, хотын бүтээн байгуулалт, барилгын ажилд ашиглах тээврийн 
хэрэгсэл бол тухайн барилгын ажил эхлэх зөвшөөрөлтэй иргэн, аж ахуйн нэгж байгууллагын 
ачааг тээвэрлэж буйг нотолсон баримт бичиг  

в/Аж ахуйн нэгж, байгууллагын гэрчилгээний хуулбар  
г/Тээврийн хэрэгслийн гэрчилгээний хуулбар, мэргэшсэн жолоочийн үнэмлэхний 

хуулбарын хамт  
д/Тээврийн хэрэгслийн ерөнхий байдлын фото зураг /4 талаас авсан/ 
 
4.2. Энэхүү журмын 2 дугаар зүйлийн 2.2-т заасан зөвшөөрлийг авах иргэн, аж ахуйн 

нэгж, байгууллагын тээврийн хэрэгсэл нь:  
а/Техникийн хяналтын үзлэгт хамрагдсан байх  
б/Татвар, хураамжийг бүрэн төлсөн 
в/Даатгалд хамрагдсан байх 
г/Тээвэрлэлтийн баримт бичгийн бүрдлийг хангасан байх  
д/Тээврийн хэрэгслийн ерөнхий байдлын фото зураг /4 талаас авсан/  
 
4.3. Энэхүү журмын 4 дүгээр зүйлийн 4.1, 4.2-т заасан баримт бичгийг бүрдүүлсэн 

иргэн, аж ахуйн нэгж, байгууллагуудад ажлын 8 цагт зөвшөөрлийг олгоно.  
 
4.4. Онцгой байдлын болон гамшигийн нөхцөл байдал үүссэн онц шаардлагтай осол 

аваарын үед түр зөвшөөрөл хамаарахгүй.  
 

Тав. Журмыг хэрэгжүүлэх байгууллагуудын үүрэг 
 

5.1.Эрх бүхий байгууллагууд нь Автотээврийн тухай хууль, Авто замын тухай хууль, 
Замын хөдөлгөөний аюулгүй байдлын тухай хууль болон холбогдох бусад хууль, дүрэм, 
журам, стандартыг мөрдлөг болгон дараах үүргийг хүлээн ажиллана.  

 
5.1.1. Хотын доторхи замын хөдөлгөөнд зохих ачаа тээврийн зөвшөөрөл аваагүй 

тээврийн хэрэгслийн хөдөлгөөнийг хориглох 
 

5.1.2. Журмын хэрэгжилтийг хангах ажлыг Замын Цагдаагийн тасаг, Автотээврийн 
төв, холбогдох эрх бүхий албан тушаалтан хамтран хэрэгжүүлж гүйцэтгэлийн тайланг 4 
дүгээр улиралд багтаан аймгийн Засаг даргад танилцуулна  

 
5.2. Авто тээврийн төв дараах үүрэгтэй ажиллана. Үүнд:   
5.2.1. Ачаа тээвэрлэлтийн үйл ажиллагаа эрхэлж буй тээврийн хэрэгсэлд зөвшөөрөл 

олгох 
5.2.2. Түр зөвшөөрлөөс олсон орлогыг Эрдэнэт сангийн Төрийн банкны 

100210051402 тоот дансанд тогмол төвлөрүүлнэ.  
5.2.3. Ачаа тээвэрлэлт эрхлэх тээврийн хэрэгсэлд зөвшөөрөл олгох ажлыг зохион 

байгуулахдаа иргэдэд хүндрэл, чирэгдэл учруулахгүй байх үүднээс цахим мэдээллийн 
сүлжээг ашиглах бодлого баримтлах.  

5.2.4. Ачаа тээвэрлэлтийн үйл ажиллагааны бүртгэл мэдээллийн санг бүрдүүлэх.  
5.2.5. Холбогдох байгууллага, иргэдийг ачаа тээвэрлэлттэй холбоотой мэдээ, 

мэдээллээр хангах.  



5.2.6. Нутаг дэвсгэр дэх ачаа тээвэрлэлтийг зохицуулах, хяналт тавих эрх бүхий 
мэргэжлийн байгууллагуудтай хамтран хяналт шалгалтын үйл ажиллагаа явуулах 
чиглэлээр хамтарч ажиллах  

5.2.7. Холбогдох хууль тогтоомжын хүрээнд хариуцлага тооцох.  
 
5.3.Замын цагдаагийн тасаг дараах үүрэгтэй ажиллана. Үүнд: 
5.3.1.Замын хөдөлгөөний аюулгүй байдлыг хангуулах чиглэлээр орон нутаг дэвсгэрт 

ачаа тээвэрлэлт хийж буй тээврийн хэрэгсэлд хяналт тавьж зөрчлийг арилгуулах арга 
хэмжээ авах  

5.3.2. "Авто тээврийн хэрэгслийн техникийн байдалд тавих ерөнхий шаардлага" MNS 
4598:2025, "Аюултай ачаа, Ангилал, техникийн ерөнхий шаардлага" MNS4978:2017, "Овор 
ихтэй ачааны тээвэрлэлтэд тавих ерөнхий шаардлага" MNS 5345:2011 стандартууд болон 
холбогдох бусад эрх зүйн баримтуудад заагдсан шаардлагыг хангаагүй автотээврийн 
хэрэгслийг замын хөдөлгөөнд оролцуулахгүй байх, таслан зогcoox.  

5.3.3. Ачаа тээвэрлэлт хийж буй тээврийн хэрэгсэл нь авто зам, замын 
байгууламжийг эвдэж гэмтээхгүй, бохирдуулахгүй байх, нөхцөлийг хангасан эсэхийг 
шалган, зөрчлийг арилгуулах.  

5.3.4. Энэхүү журмыг зөрчиж тээвэрлэлт гүйцэтгэсэн тохиолдолд түр зөвшөөөрөл, 
эрхийг хураан авч Авто тээврийн төвд шилжүүлэн, шийдвэрлэсэн байдалд хяналт тавьж 
ажиллана.  

5.3.5. Холбогдох хууль тоогтоомжын дагуу хариуцлага хүлээлгэх.  
 
5.4. Эрх бүхий албан тушаалтан дараах үүрэгтэй ажиллана. Үүнд  
5.4.1. Орон нутгийн чанартай авто зам, замын байгууламжийг арчлах, хамгаалах, 

авто замын даац, ашиглалттай холбоотой мэдээллээр холбогдох байгууллага, аж ахуйн 
нэгж, иргэдийг хангах.  

5.4.2. Автотээврийн тухай хууль, Авто замын тухай хууль тогтоомж, дүрэм журам, 
стандартын хэрэгжилтийг хангуулах.  

5.4.3. Холбогдох хууль тогтоомжын дагуу хариуцлага хүлээлгэх  
 

Зургаа. Бусад зүйл 
 

6.1. Түр зөвшөөрлийг Эрдэнэт сангийн санхүүжилтээр Авто тээврийн төв хариуцан 
хэвлүүлэх, төлбөр тооцоог хийх ажлыг зохион байгуулна.  

 
6.2.Зөвшөөрлийн үнэ "С" ангилал өдрийн 5000, сарын 120000 төгрөг, "СЕ" ангилал 

өдрийн 20000 төгрөг, "ТЗ" ангилал 20000 төгрөг байна.  
 

Долоо. Хүлээх хариуцлага 
 

7.1. "Авто тээврийн хэрэгслийн техникийн байдалд тавих ерөнхий шаардлага" MNS 
4598:2025 стандартын шаардлагыг зөрчин тээвэрлэлт хийсэн тохиолдолд тухайн 
ангилалын зөвшөөрөл" болон "Орон нутгийн гудамж, замын хөдөлгөөнд ачааны 
автомашиныг цагийн хязгаарлалттайгаар оролцуулах, түр зөвшөөрөл"-ийг хураан авч, 
журмын дагуу хориглосон гудамж, замын хөдөлгөөнд оролцохыг хориглоно.  

 
7.2. Дээрх зөрчлийг давтан гаргасан тохиолдолд тухайн ангилалын зөвшөөрөл" 

болон "Орон нутгийн гудамж, замын хөдөлгөөнд ачааны автомашиныг цагийн 
хязгаарлалттайгаар оролцуулах, түр зөвшөөрөл"-ийг тухайн хагас жилийн хугацаанд дахин 
олгохгүй.  

 
7.3. Энэхүү журмыг зөрчсөн тохиолдолд Монгол улсын Автотээврийн тухай хууль, 

Авто замын тухай хууль, Замын хөдөлгөөний аюулгүй байдлын тухай хууль, Төрийн хяналт 
шалгалтын тухай хууль, Зөрчлийн тухай хууль болон энэхүү журамд заасан бусад 
хариуцлага хүлээлгэнэ. 

 



7.4. Дээрх журмаар зохицуулааагүй бусад харилцааг холбогдох хууль тогтоомжоор 
зохицуулна.  

 
 
 

 
 
 

ТҮР ЗӨВШӨӨРЛИЙН ЗАГВАР 
/Түр зөвшөөрөл нь эрх бүхий байгууллагын тамга, тэмдгээр баталгаажсан байна/  

 
“СЕ” ангиллын....................................улсын дугаартай......................................маркын 

ачааны автомашин өглөөний 06.00 оройн 22.00 цагийн хооронд зорчихыг хориглосон 
гудамж замуудад зайлшгүй тохиолдолд нэвтрэх маршрут 

 
Хүчинтэй хугацаа: 202... оны ...-р сарын ... -с ...-р сарын ... хүртэл 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
“СЕ” ангиллын ачааны автомашин зорчихыг хориглосон гудамж замуудад нэвтрэх чиглэл:  

- “С” ангиллын ачааны автомашины хөдөлгөөнийг хориглосон бүх гудамж замууд 
- Дэнж, Эрдэнэ багийн зам  
- Их залуу, Шанд, Наран, Булаг, Баянбулаг, Баянцагаан, Яргуйт, Говил багийн зам  
- Найрамдал, Чандмань багийн замууд 

 
 
 

--оОо-- 


